
Abstract

This article is an excerpt from the Ph. D. dissertation that I defended in 1995 at the University of Deusto. Since then there has been a lot of research done on the same topic and, therefore, this work hardly adds anything new to the discussion. In any case, it could still be worthwhile to publish this unpublished material because it displays some quantitative aspects regarding the vowels in the Fruiz area, serving as a reference for similar studies that can be undertaken in the future.

The main purpose of this section is to perform an acoustic analysis of vowels as pronounced in the Fruiz area. In this regard, we will focus our analysis on the values of the forms. However, we will also take into account time and intensity factors–such as wave amplitude—in order to analyze their possible relation to the forms.

Using the data extracted from each informant we will compose acoustic triangles and, subsequently, we will display the distribution fields for the vowels. All of them will be represented in the so-called "Carta de Formantes."

Finally, we will compare the final results with the ones extracted from the analysis of other language varieties. In the last section, we will display several images of acoustic triangles.

Laburpena

Artikulu hau 1995ean Deustuko Unibertsitatean aurkeztu nuen doktorego tesiaren ataltxo bat da. Ordurik hona ikerlan asko egin izan da esku artean daukagun gai honi buruz eta, ondorioz, aurrean duzuen lan honek ez du gauza berri gehiegirik eransten. Edozelan ere, argitaratu bako lana denez, interesgarri gerta daiteke Fruizko bokalen ezaugarri kuantitatiboak ematen diren heinean eta, hauek, aurrerago egin daitezkeen antzerako lanen erreferentzia izan daitezkeelako.

Atal honen helburu nagusia Fruizen ebakitzen diren bokalen azterketa akustikoa egitea da. Honetarako, formakinen balioetan oinarrituko gara batik bat. Dena den, denbora eta intentsitatea -uhinaren anplitudea- ere kontutan izango ditugu, bi hauen eta formakinen artean egon daitezkeen balizko erlazioak aztertzeko asmoz.

Berri-emaile bakoitzari dagozkion datu guztiak erabiliz, triangelu akustikoak lortuko dira eta ondorik, bokalen banatze eremuak aurkeztuko ditugu, guztiak "Carta de Formantes" deritzanean errepresentaturik.

Bukatzeko, emaitza hauek guztiak beste hizkera batzuei buruz egindako azterketen emaitzekin erkatuko ditugu. Lan honen azken atalean triangelu akustikoen irudiak jarriko dira.

Hitz gakoak: bokalismoa, triangelu akustikoa.

1. Sarrera

1.1. Fonema bokalikoak

   Fruizko hizkeran bost fonema bokaliko ditugu.

Hauen identifikaziorako, oposaketarenn metodoa

erabiliko dugu. Metodo hau, erraza izateaz gain,

baliagarria gertatzen da oposizio fonologikoak azkar antzemateko. Ikus, besteak beste, K. Rotaetxeren (1978: 46-47) eta I. Gaminderen doktorego tesiak (1992).

   Hona hemen, bada, Fruizko bost bokalak

oposaketaren bidez emanik:

i/a: idi/adi, arra/arri, arie/irie...

i/e: urri/urre, erre/erri, bete/beti...

i/o: erri/erro, arro/arri, niri/nori...

i/u: erri/erru, erdi/erdu, (ekar) tzie/(ekar) tzue...

e/a: erri/arri, eskatu/askatu, beso/baso...

e/o: egi/ogi, erri/orri, aste/asto...

e/u: gaste/gastu, erre/erru, kate/katu...

u/a: urre/arre, urri/arri, guri/gari...

u/o: deku/deko, artu/arto, esku/esko...

o/a: atza/atzo, orri/arri, bota/bata...

1.2. Bokalen sailkapena

   Bi irizpide nagusi ditugu bokalen sailkapenerako. Alde batetik, artikulatze lekua genuke; eta bestetik, artikulatzeko modua. Landercy-k eta Renard-ek ere(1977:85), bokalen sailkapenerako bederatzi irizpide ezberdin aipatzen dituzten arren, ondorengo hau aitortzen dute:

   "Ainsi, le système vocalique de nombreuses

langues peut être défini à partir des deux premiers

critères cités (lieu d'articulation et aperture), qui sont d'ailleurs communs à la description de toutes les langues."

   Bokalen artikulatzeko moduari dagokionez, bokal altuak, erdikoak eta baxuak ditugu. Mihia aho-sabaitik hurbil, erdi-bidean edo beheko aldean kokatzearen ondoriozko sailkapena dugu hau. Bokal itxiak, erdikoak eta irekiak ere dei daitezke aipatu dugun mihiaren kokapen horregatik.

   Bokalen artikulatze-guneari dagokionez, aurreko, erdiko eta atzeko bokalak ditugu.

   Hona hemen irizpide bi hauek kontutan hartuz

ateratzen zaigun triangelu artikulatorioa:

	
	Aurrekoa
	Erdikoa
	Atzekoa

	Altua
	i
	
	u

	Erdikoa
	e
	
	o

	Baxua
	
	a
	


1.3. Bokalen artikulazioa eta datu akustikoen arteko lotura

   Gure helburua, arestian aipatu dugun bezala,

azterketa akustikoa egitea da. Azterketa hau lehen bi formakinen neurketan oinarrituko da, izan ere nahiko baitira bokalen ezagutza eta desberdinketarako.

   Nola interpretatu behar dira F1 eta F2 formakinen emaitzak? Zer erlazio mota gordetzen dute bi hauek bokalen artikulazioarekin?

   A. Quilis -i jarraituz (1993:158), honoko bi

erlazioak aurki ditzakegu:

   1. Lehen formakinaren altuera eta ahoaren

irekitasun maila zuzenki erlazionaturik daude.

Zenbat eta F1 handiagoa, orduan eta bokal

irekiagoa; eta alderantziz.

   2. Mihiaren aurreko/atzeko posizioa eta bigarren

formakina zuzenki erlazionatuirik daude. Zenbat

eta F2 handiagoa, orduan eta bokal aurreratuagoa;

eta alderantziz.

2. Azterketa akustikorako metodologia

2.1. Berri-emaileak

   Azterketa honetarako aukeratu ditudan lau berriemaileak gizonezkoak dira. Jakina da laborategian erabiltzen diren teknikek hobeto erantzuten dietela oinarrizko frekuentzia baxudun ahotsei
. Morfosintaxialantzeko inkestetan ez bezala, oraingo honetan ez dira berri-emaile oso zaharrak eta aukeratutako guztiek ebakera maila egokia dute.

   Soziolinguistika alorreko beste zenbait puntu ere

kontutan izan ditut berri-emaile hauek aukeratzerakoan: a) Fruizen bertan jaio eta bizi izatea; b) Euskaraz alfabetatu bakoak izatea;       d) Ahalik eta gazteleraren interferentziarik gutxien izatea.

   Hona hemen euren izenak, adina eta bizi diren

auzondiaren izena:

   1. Kruz Uriarte, 1922. urtean jaioa. ANDEKO

auzondikoa.

   2. Julian Uriarte, 1923. urtean jaioa. ANDEKO

auzondikoa.

   3. Luzio Mallona, 1929. urtean jaioa. BOTIOLA

auzondikoa.

   4. Anastasio Garai, 1928. urtean jaioa. Eleizaldekoa.

2.2. Galdekizuna

   Galdekizuna prestatzeko lehen pausua 90 hitzeko corpus bat aukeratzea izan da. Aztertuko ditugunbokalak 90 hitz hauetan kokatuak daude. Irizpide bat baino gehiago erabili dut hitzok aukeratzerakoan. Lehenengo eta behin, bokal ezberdinen kopuruak ahalik eta orekatuenak izatea bilatu dut. Corpus-eko hitzetan aurki daitezkeen bokalak honoko kopuru hauek erakusten dituzte:

[i]: 53 (%17,9)

[e]: 74 (%25)

[a]: 56 (%19)

[o]: 58 (%18,9)

[u]: 54 (%18,3)

   Ikusten denez, nahiko kopuru orekatuak dira:

53/74 balioen artean daude guztiak. Orotara, 295 bokal dira aztertuko direnak; lau aldiz esanak, 1176 bokal.Kontutan hartu behar da, hala ere, batzuetan ez dela erraza izaten aztergailuaren -sonografoaren- emaitzak "irakurtzea". Kasu horietan nahiago izan dut bokala neurtu gabe utzi.

   Gogoan izan dudan beste irizpide garrantzitsu bat, bokal hauek silaba irekietan kokatuak egotearena izan da, hots, silabaren bukaera izan daitezela. Irizpide honen arabera bi eredutako hitzak aurki ditzakegu: a)Hasiera bokalikoa izanik, CV... sekuentzia gehitzen zaienak; b) CV... sekuentziadunak.

   Hitzen silaba kopurua ez dut bereziki gogoan

hartu. Bokal ezberdinen oreka -kopuruarena alegia- mantendu nahian burura aleatorioki zetozkidan hitzak jarri ditut. Normala denez, gehien atera zaizkidan hitzak hiru silabakoak izan dira. Hitz gehienak silaba bikoak izanik, mugatzailea gehitukeran hiru silabadunak

bilakatzen zaizkigu. Hona hemen egitura silabikoaren eta silaba kopuruaren araberako datuak:

2 Silabakoak: 4 hitz (%4,4) CVCV (3 hitz)

VCV (hitz 1)

3 Silabakoak: 61 hitz (%67,7) CVCVCV (31

hitz)

VCVCV (30 hitz)

4 Silabakoak: 22 hitz (%24,4) CVCVCVCV (9

hitz)

VCVCVCV (13 hitz)

5 Silabakoak: 3 hitz (%3,3)

CVCVCVCVCV (3 hitz)

   Behin hitzak zehaztuz gero, beste arazo bati aurre egin beharra dago. Berri-emaileen hizkera naturala gorde nahi bada eta euren artikulazio ezaugarrietan eman daitezkeen aldaketak neutralizatu nahi badira, ez dirudi egokia izan behar duenik hitz solteak bata bestearen atzean errepikatu eragitea. Hau dela eta, corpus-eko 90 hitzak esaldi inguratzaile -inglesezko

carrier sentence- baten kokatzea erabaki dut
. Baina lehen aipatu dudanez, bi motatako hitzak ditut: hasiera kontsonantikoa dutenak eta hasiera bokalikoa dutenak. Horren araberako bi esaldi inguratzaileak honoko hauek dira:

1. ORI____________DA(U) ANTZA

2. ONEK___________TOPE DEU

   Esaldi inguratzaile ezberdinak diren arren,

kontutan hartu behar da hitzen posizioa ez dela

aldatzen: aurretik bi silaba dituzte eta atzetik, hiru.

   Lehenengo esaldi inguratzaileari dagozkion berbak, 46 dira; bigarrenari, ordea, 44.

2.2.1. + Intentsu vs. + toniko

   Bokalen azterketan gogoan izan beharreko gauza bat azentua litzateke, ea formakinen maiztasunetan eraginik duen ala ez ikusteko. Dena den, eta azkenaldiko ikerketek horren alde egiten dute behintzat, Fruizko eta bere inguruko hizkeren azentuaren parametro nagusia oinarrizko maiztasuna da Ezin berba egin, beraz, toniko/atono oposaketaz. Arazo honi irtenbidea emateko bide bat baino gehiago egon daiteke.

Ikerketa batzuetan belarri bidezko balioztapenak ere egin izan dira azentuari buruz
. Ez dirudi modurik egokiena azterketa akustiko baterako. Hau dela eta, I. Gaminderi (1992:9) jarraitzea erabaki dut: silaben intentsitatea neurtu dut laborategian eta honen arabera, bokal intentsuez eta intentsitate bakoez mintzatuko naiz, bide batez bokal horiek intentsitate-gune nagusiaren aurrean ala ostean kokaturik dauden ere aztertuko delarik. Hara, bada, erabiliko diren laburdurak:

Intentsuak: +I

Intentsuen aurrekoak: IA

Intentsuen ostekoak: IO

Intentsuak ez direnak: -I

2.2.2. Corpus-a

   Aukeraturiko hitzen zerrenda jarriko da ondoren. Kontutan hartu behar da hitz hauek esaldi inguratzaile baten barnean eman direla, eta beraz, ez daudela hasiera absolutuan.

   Lehenengo 46 hitzek ORI___________DA(U)

ANTZA inguramendua dute. Beste 44-ek ordea,

ONEK___________TOPE DEU.

	1.- batzarra
	13.- guntzurrune
	25.- mamiñe
	36.- politte

	2.- bekokidxe
	14.- gusurre
	26.- mayetza
	37.- posa

	3.- bellegidxe
	15.- katukidxe
	27.- miñe
	38.- satorra

	4.- bikotxa
	16.- kirikolatza
	28.- mosala
	39.- siporra

	5.- damutute
	17.- kokorrotute
	29.- motorra
	40.- solorako

	6.- dxositte
	18.- kokota
	30.- murruke
	41.- sorridxe

	7.- garidxe
	19.- kollarra
	31.- mutille
	42.- sorrotza

	8.- gixona
	20.- kukuke
	32.- mututute
	43.- sotiñe

	9.- gogorra
	21.- lebatza
	33.- negarra
	44.- suridxe

	10.- gogotzu
	22.- lukidxe
	34.- pelotaridxe
	45.- txakurre

	11.- gorra
	23.- lusero
	35.- polisidxe
	46.- txiliñe

	12.- gorriñe
	24.- mallukidxe
	
	


	47.- abidxie
	58.- illune
	69.- okotza
	80.- umetute

	48.- afaridxe
	59.- iñona
	70.- ollarra
	81.- upatza

	49.- afotute
	60.- iñurridxe
	71.- ollogorra
	82.- urridxe

	50.- arridxe
	61.- ittugiñe
	72.- opille
	83.- urrireko

	51.- atxurre
	62.- itxidxe
	73.- orixe
	84.- urrumeka

	52.- egune
	63.- ixitte
	74.- orridxe
	85.- urrutute

	53.- egurre
	64.- obuse
	75.- orrotza
	86.- urune

	54.- erañotza
	65.- odola
	76.- osatute
	87.- usaba

	55.- esune
	66.- ogidxe
	77.- ugeridxe
	88.- usena

	56.- ididxe
	67.- ogoto
	78.- ugerra
	89.- usiñe

	57.- iditte
	68.- okille
	79.- ukubille
	90.- utze


2.3. Grabaketa

   Grabaketak berri-emaileen etxeetan burutu dira. Betidanik ezagutzen ditudanez, ez da inolako arazorik izan; disposizio osoz eta edozertarako prest agertu dira. Erabili dudan grabagailua SANYO M1112 izan den bitartean, kanpomikrofonoa SONY etxeko ECM-T11O modelokoa izan da. Grabaketa ondorengo azterketa-lanak Deustuko Unibertsitateko Fonetika Laborategian egin ditut, KAY DSP 5500 sonografoa erabiliz.

   Triangelu bokalikoak ordenagailu bidez eman ahal izateko Martinez Celdranek (1990:179-193) egindako programa bat erabili dut.

   Inkesta burutzeko prozesua ondorengoa izan da:

lehenengo eta behin, hitz bat esaldi baten barruan

kokatu behar zutela azaltzen nien; ORI_________DA(U) ANTZA
, esaterako. Behin 

hori ulertuz gero, hitz batzuk -gehienak- gazteleraz esaten nizkien. Eurak, itzuli egiten zuten lehenbizi eta emaitza nik itxaroten nuena baldin bazen, esaldiaren barruan kokatzeko agintzen nien.

   Hitz batzuk, ordea, ezin zitezkeen gazteleraz

eman, nik neuk ere ez dakizkit eta. Orduan, ebokazio bidea erabili dut. Adibide modura, hona hemen nola lortzen nuen 81. hitza -"upatza"- ebokatzea: "selan deko ixena perretxiko antzekoa danak eta eutz marroi bet botaten deuenak?" Azkar ematen zuten erantzuna.

2.4. Datuen aurkezpena

   Berri-emaile bakoitzaren datuak ez ditut emango. Guztien batez bestekoak lortu ondorengo datuak soilik agertuko dira hemen: lehen (F1) eta bigarren (F2) formakinak hertziotan, bokalen iraupena milisegundutan, eta intentsitatea edo uhinaren anplitudea dezibeliotan. Kontutan hartu behar da intentsitatearen zifrak negatiboak direla eta, beraz, balio absolutu handiagoko zifra bati intentsitate baxuagoa dagokiola, eta alderantziz.

   Berri-emaile bakoitzaren datuak ez ditut hemen

emango lan honi legokiokeen tartea gainditu egingo lukeelako. Lau berri-emaileen datuen batez

bestekoekin lorturiko emaitzak aztertuko ditugu soilik, hauei zenbait ohar gaineratu, triangelu akustiko definitiboak osatu eta beste hizkera batzuetako triangeluekin konparaketa eginez bukatuko dugularik.

2.5. Fruizko berri-emaile guztien emaitzen mediak

2.5.1. Kopuru osoak

Herri honetako bokalismoaren azterketa egiteko

1124 bokal neurtu ditut ondorengo proportzio hauetan: [i] %16,81; [e] %25; [a] %19,92; [o] %20,37; [u] %17,79. Intentsitate-gunearen araberako datuak honoko hauek dira:

	
	Guzt.
	+I
	IA
	IO
	-I

	[i]
	189
	19
	99
	76
	170

	[e]
	282
	123
	24
	134
	159

	[a]
	224
	100
	22
	103
	124

	[o]
	229
	102
	77
	50
	127

	[u]
	200
	55
	99
	46
	145


2.5.2. Bokalez bokaleko balioen mediak

[i]

	
	Guzt.
	F1
	F2
	D

	Guzt.
	189
	355
	1886
	55

	+I
	19
	386
	1865
	72

	IA
	99
	344
	1972
	59

	IO
	76
	363
	1764
	44

	-I
	170
	352
	1885
	53


[e]

	
	Guzt.
	F1
	F2
	D

	Guzt.
	282
	447
	1630
	67

	+I
	123
	450
	1658
	70

	IA
	24
	427
	1690
	56

	IO
	134
	445
	1602
	66

	-I
	159
	444
	1615
	65


[a]

	
	Guzt.
	F1
	F2
	D

	Guzt.
	224
	599
	1330
	73

	+I
	100
	616
	1369
	74

	IA
	22
	617
	1414
	69

	IO
	103
	580
	1271
	73

	-I
	124
	586
	1295
	72


[o]

	
	Guzt.
	F1
	F2
	D

	Guzt.
	229
	466
	1095
	63

	+I
	102
	476
	1097
	68

	IA
	77
	452
	1092
	60

	IO
	50
	467
	1088
	59

	-I
	127
	458
	1090
	60


[u]

	
	Guzt.
	F1
	F2
	D

	Guzt.
	200
	380
	1047
	69

	+I
	55
	387
	1061
	70

	IA
	99
	373
	1015
	71

	IO
	46
	379
	1091
	66

	-I
	145
	375
	1043
	69


2.5.3. Bokal guztien mediak (Ik. FR-1 eta FR-2)

	
	Guzt.
	F1
	F2
	D

	[i]
	189
	355
	1886
	55

	[e]
	282
	447
	1630
	67

	[a]
	224
	599
	1330
	73

	[o]
	229
	446
	1095
	63

	[u]
	200
	380
	1047
	69


2.5.4. Bokal intentsu guztien mediak (Ik. FR -3 eta FR-4)

	
	Guzt.
	F1
	F2
	D

	[i]
	19
	386
	1865
	72

	[e]
	123
	450
	1658
	70

	[a]
	100
	616
	1369
	74

	[o]
	102
	476
	1097
	68

	[u]
	55
	387
	1061
	70


2.5.5. Intentsitate aurreko bokal guztien mediak (Ik. FR-5 eta FR-6)

	
	Guzt.
	F1
	F2
	D

	[i]
	99
	344
	1972
	59

	[e]
	24
	427
	1690
	56

	[a]
	22
	617
	1414
	69

	[o]
	77
	452
	1092
	60

	[u]
	99
	373
	1015
	71


2.5.6. Intentsitate osteko bokal guztien (Ik. FR -7 eta FR-8)

	
	Guzt.
	F1
	F2
	D

	[i]
	76
	363
	1764
	44

	[e]
	134
	445
	1602
	66

	[a]
	103
	580
	1271
	73

	[o]
	50
	467
	1088
	59

	[u]
	46
	379
	1091
	66


2.5.7. Intentsuak ez diren bokal guztien mediak

(Ik. FR-9 eta FR-10)

	
	Guzt.
	F1
	F2
	D

	[i]
	170
	352
	1885
	53

	[e]
	159
	444
	1615
	65

	[a]
	124
	586
	1295
	72

	[o]
	127
	458
	1090
	60

	[u]
	145
	375
	1043
	69


2.5.8. Emaitzei buruzko oharrak

   Bokal intentsuen lehen formakina altuagoa da beste guztiena baino kasu guztietan. F1 baxuena

intentsitate aurrekoetan ematen da [a]-ren kasuan izan ezik; honen F1 baxuena intentsitate ostean ematen da.

   Bigarren formakina ere beti da altuagoa

intentsuetan beste guztietan baino. Baxuena, berriz, intentsitate ostean ematen da [u]-ren kasuan izan ezik; honen F2 baxuena intentsitate aurrekoetan ematen da.

   Bokal intentsuak, beraz, irekiagoak eta

aurreratuagoak direla esan dezakegu.

   Iraupenari dagokionez, bokal intentsuak dira

luzeenak. Intentsitate gabeekin erkatuz, ondorengo ezberdintasunak erakusten dituzte:

   [í] 72 msg. [i] 53 msg aldea: %26

   [é] 70 msg. [e] 65 msg. aldea: %7

   [á] 74 msg. [a] 72 ms g. aldea: %2,7

   [ó] 68 msg. [o] 60 msg. aldea: %11,76

   [ú] 70 msg. [u] 69 msg. aldea: %1,42

   Bokalik laburrenak, ordea, intentsitate osteko [i], [o], [u] eta intentsitate aurreko [e] eta [a] dira.

2.6. Fruizko eta beste euskalki batzuetako datuen erkaketa

   Egokia litzateke Fruizerako lortu ditudan emaitza hauek orain arte beste euskalki batzuetan egin izan diren azterketekin konparatzea. Egia da erabilitako metodologiak desberdinak izan direla: batzuek itzulpenaren bidez egin dituzte inkestak, besteek ebokazioaren bidea erabili dute. Batzuek hitz isolatuak zituzten euren inkestetan, besteek    -nik, esaterako- esaldi inguratzaile baten barnean kokatu dituzte...

   Hala ere, ez diezaiokegu uko egin funtsezkoa

deritzogun lan honi, hots, barietate desberdinen

triangelu akustikoen erkaketari. Honetarako,

Salaburuk (1984) Baztanerako, Etxebarriak (1988)

Zeberiorako, Etxeberriak (1990) Zaldibiarako,

Gamindek (1992) Urduliz eta Gatikarako eta Arretxek (1994) Basaurirako proposaturiko datuak erabiliko ditugu.

   I. Gamindek ere egin izan du bere doktorego

tesian orain egitera goazen erkaketaren antzerakoa

(1992:269-270).

   Ikus ditzagun gehiagoko barik datu guztiak:

	F1
	[i]
	[e]
	[a]
	[o]
	[u]

	Baztan
	389
	599
	791
	584
	449

	Zeberio
	338,22
	459,4
	623,62
	480,35
	367,96

	Zaldibia
	335
	429
	661
	442
	339

	Urduliz
	317
	430
	595
	428
	360

	Gatika
	332
	456
	624
	465
	378

	Basauri
	313,9
	381,9
	594,9
	402,7
	321,2

	Fruiz
	355
	447
	599
	446
	380


   Lehen formakinari dagokionez, Baztango bokalek dituzte baliorik altuenak, eta beraz, irekienak direla esan dezakegu. [i] bokalari begiratzen badiogu, Fruizkoa dugu bigarren irekiena, Baztangoaren ostetik eta Zeberiokoaren aurretik. [e] bokalean, Zeberio eta Gatikakoen datuetatik oso hurbil dago. [a] bokalari begiratzen badiogu, Urduliz eta Basauriko datuen emaitza berbera erakusten du. [o] bokalean, berriz, balio ertain bat hartzen du; Zaldibia, Urduliz eta Basaurikoa baino altuagoa eta beste hirurak baino baxuagoa. [u] bokalean, bigarren balio altuena du,

Baztangoaren ondorik.

	F2
	[i]
	[e]
	[a]
	[o]
	[u]

	Baztan
	2440
	2051
	1568
	1150
	1064

	Zeberio
	1993,58
	1828,67
	1336,69
	1053,98
	953,96

	Zaldibia
	2238
	1871
	1319
	975
	717

	Urduliz
	1965
	1624
	1302
	1016
	1004

	Gatika
	2090
	1738
	1362
	997
	952

	Basauri
	2134,2
	1685,1
	1376,8
	1044,7
	998,2

	Fruiz
	1886
	1630
	1330
	1095
	1047


   Lehen formakinean bezala, Baztangoak dira

bigarrenean ere balio altuenak dituzten bokalak. [i]-ri dagokionez, Fruizkoa dugu balio txikiena duena, eta beraz, atzeratuena. [e] bokalean ere beste hainbeste gertatzen da: Fruizkoa da atzeratuena, Urdulizkoarengandik oso hurbil. [a]-ren kasuan balio ertain bat dauka, Zeberio eta Zaldibiakoarengandik hurbil. [o] eta [u] bokalak bigarren aurreratuenak dira, Baztangoen ostetik eta Zeberio eta Urdulizkoen aurretik.

   Erkaketak grafikoki ikusi ahal izateko, aipaturiko euskalki hauen guztien triangelu akustikoak Fruizkoarekin batera jarriko ditut banan-banan.

FR-1 Bokal guztien mediak

FR-2 Berri-emaile guztien araberako bokalen banatze eremuak

FR-3 Bokal intentsu guztien mediak

FR-4 Berri-emaile guztien araberako bokal intentsuen banatze eremuak

FR-5 Intentsitate aurreko bokal guztien mediak

FR-6 Berri-emaile guztien araberako intentsitate aurreko bokalen banatze eremuak

FR-7 Intentsitate osteko bokal guztien mediak

FR-8 Berri-emaile guztien araberako intentsitate osteko bokalen banatze eremuak

FR-9 Intentsuak ez diren bokal guztien mediak

FR-10 Berri-emaile guztien araberako intentsuak ez diren bokalen banatze eremuak

Fruizko eta Baztango triangelu akustikoak

Fruizko eta Zeberioko triangelu akustikoak

Fruizko eta Zaldibiako triangelu akustikoak

Fruizko eta Urdulizko triangelu akustikoak

Fruizko eta Gatikako triangelu akustikoak

Fruizko eta Basauriko triangelu akustikoak

� Ikus bestela Llisterri (1991:109): "Por ello, en el momento de realizar un análisis acústico de la voz femenina en el que intervengan parámetros frecuenciales -por ejemplo mediante espectros o espectogramas- solemos encontrar muchas más


dificultades debido a que las técnicas utilizadas responden mejor a voces con la frecuencia del fundamental baja."





� Llisterri-k (1991:74-76) ondo baino hobeto azaltzen dizkigu bere "frase marco" edo "frase portadora" honen abantailak.


� Ikus, esaterako, P. Etxeberria (1990:89): "Euskararen


azentua zehaztea hain konplexua izanik eta azentuaren


ezaugarri akustikoei buruz istudio osoa egitea ez denez lan honen helburua, corpus-eko hitz bakoitzaren belarri-bidezko balioztapena egitea erabaki dut, horrela hitz horietako azentuaren posizioa finkatuz."


� Kontutan hartu behar da parentesi arteko -U- ebakitzearen ondoriozko forma ez dela EDUN aditzekoa EGON aditzekoa baino. Corpus-eko 5. hitza hartzen baldin badugu, "ori damutute dau antza" aterako zaigu -"dau", lit. dago-.   Beste alde batetik, ez da inolako arazorik izan aukerazko -U honekin. Esaldi inguratzailean kokatu beharreko hitzak "da" eskatzen bazuen, "da" esaten zuten; eta "dau" eskatzen bazuen, "dau" esaten zuten. Primerako ikasleak, beraz!


� (Ikus Tratado de Fonología y Fonética españolas, Gredos ed., Madrid 1993, 158. orr.) 

